Коми Республикаса
вöр-ва озырлун да гöгöртас видзан министерстволöн

ТШÖКТÖД

Ва объектъяс вöдитчыны сетöм йылысь решениеяс вылö подуласьöмöн федеральнöй киын да Коми Республика мутасын ва объектъяс либö налысь юкöнъяс вöдитчыны сетöм кузя, законодательствоöн артыштöм случайяс кындзи,  государственнöй услуга збыльмöдан  административнöй регламент вынсьöдöм йылысь


 «Государственнöй могъяс збыльмöдöм (государственнöй услугаяс сетöм) кузя административнöй регламентъяс лöсьöдан да вынсьöдан пöрадок йылысь» Коми Республикаса Правительстволöн 2009 во февраль 12 лунся 24 №-а  шуöм олöмö пöртöм могысь

ТШÖКТА:

Вынсьöдны Ва объектъяс вöдитчыны сетöм йылысь решениеяс вылö подуласьöмöн федеральнöй киын да Коми Республика мутасын ва объектъяс либö налысь юкöнъяс вöдитчыны сетöм кузя, законодательствоöн артыштöм случайяс кындзи, государственнöй услуга збыльмöдан  тайö административнöй регламентсö.


Министр                                                                                                  М.В.Некипелова
Сыктывкар
2009 вося август 6 лун
350 №



Вынсьöдöма
Коми Республикаса вöр-ва озырлун да 
гöгöртас видзан министерстволöн 
2009 во август 6 лунся 350 №-а тшöктöдöн
(содтöд)


Ва объектъяс вöдитчыны сетöм йылысь решениеяс вылö подуласьöмöн федеральнöй киын да Коми Республика мутасын ва объектъяс либö налысь юкöнъяс вöдитчыны сетöм кузя, законодательствоöн артыштöм случайяс кындзи,  государственнöй услуга збыльмöдан 
АДМИНИСТРАТИВНÖЙ РЕГЛАМЕНТ

I. Панас

1. Ва объектъяс вöдитчыны сетöм йылысь решениеяс вылö подуласьöмöн федеральнöй киын да Коми Республика мутасын ва объектъяс либö налысь юкöнъяс вöдитчыны сетöм кузя, законодательствоöн артыштöм случайяс кындзи,  государственнöй услуга збыльмöдан тайö административнöй регламентыс (водзö – Административнöй регламент) урчитö административнöй процедураяс да административнöй действиеяс олöмö пöртан кадколаст да сьöрсьöн-бöрсьöн мунанног, государственнöй услуга збыльмöдiгöн Коми Республикаса вöр-ва озырлун да гöгöртас видзан министерстволöн чина йöз костын öтувъя уджалан пöрадок, а сiдзжö торъя йöзкöд да юридическöй кывкутысьяскöд Коми Республикса вöр-ва озырлун министерстволöн  öтувъя удж.
2. Государственнöй услугасö сетö Коми Республикаса вöр-ва озырлун да гöгöртас видзан министерство (водзö – Министерство).
Государственнöй услуга сетöмын сiдзжö участвуйтö Ва озырлун федеральнöй агентстволöн мутас орган.
3. Государственнöй услуга сетсьö со мый серти:
1) 2006 во июнь 3 лунся 74-ФЗ №-а Россия Федерацияса ва йылысь кодекс (Законодательство собрание, 2006, 23 №, 2381 ст.; 2009, 30 №, 3075 ст.);
2) «Россия Федерацияса гражданалысь шыöдчöмъяс видлалан пöрадок йылысь» 2006 во май 2 лунся 59-ФР №-а Федеральнöй оланпас (Россия Федерацияса законодательство собрание, 2006, 19 №, 2060 ст.);
3) «Ва объект вöдитчыны сетöм йылысь решение дасьтан да примитан пöрадок йылысь» Россия Федерацияса Правительстволöн 2006 во декабр 30 лунся 844 №-а шуöм (Россия Федерацияса законодательство собрание, 2007, 1 №, 295 ст.; 2009, 10 №, 1237 ст.);
4) «Ва объект вöдитчыны сетöм йылысь типöвöй решение форма вынсьöдöм йылысь» Россия Федерацияса вöр-ва озырлун да гöгöртас-видзан министерстволöн 2007 во март 14 лунся 56 №-а тшöктöд (Олöмö пöртысь федеральнöй власьт органъяслöн нормативнöй акт бюллетень, 2007, 22 №);
5) «Ва йылысь йитöдъяс юкöнын Коми Республикаса олöмö пöртысь власьт орган йылысь» Коми Республикаса Юралысьлöн 2007 во февраль 19 лунся 14 №-а Индöд (Коми Республикаса олöмö пöртысь власьт органъяслöн индöд-тшöктöмъяс, 2009, 6 №, 4883 ст.);
6) «Коми Республикаса вöр-ва озырлун да гöгöртас видзан министерство йылысь» Коми Республикаса Юралысьлöн 2009 во август 12 лунся 92 №-а Индöд (Коми Республикаса олöмö пöртысь власьт органъяслöн индöд-тшöктöмъяс, 2009, 27 №, 491 ст.).
4. Государственнöй услуга збыльмöдан помшуöмöн лоö ва объект шыöдчысьлы вöдитчыны сетöм ва объект вöдитчыны сетöм йылысь решение вылö подуласьöмöн, мый регистрируйтöма ва йылысь реестрын, либö ва объект вöдитчыны сетöмын подулалöмöн öткажитöм.
5. Государственнöй услуга босьтысьясöн лоöны торъя йöз, юридическöй кывкутысьяс либö ас вылö уджалысьяс, кодъяс кöсйöны босьтны вöдитчыны ва объект, кодъяслöн эм право пöртны олöмö Россия Федерацияса законодательство серти либö Россия Федерацияса законодательствоöн урчитöм пöрадок серти найöс шыöдчысьясöн шуöмöн государственнöй услуга збыльмöдiгöн найöс петкöдлысьяслысь уджмогъяс.

II. ГОСУДАРСТВЕННÖЙ УСЛУГА ЗБЫЛЬМÖДАН ПÖРАДОК ДОРÖ КОРÖМЪЯС 

7. Государственнöй услуга збыльмöдан правилöяс йылысь юöртан пöрадок.
Государственнöй услуга збыльмöдан правилöяс йылысь юöрсö позьö босьтны:
1) веськыда Министерствоын (ваöн вöдитчан, ва объектъяс видзан да валы лёктор вöчöмысь öлöдан юкöнын);
2) телефон пыр да факсимильнöй связь отсöгöн;
3) электроннöй пошта пыр (электроннöй пошта пыр запросъяс примитсьöны сутки чöж, запросъяссö видлалöны да сiйö запросъяс вылö вочавидзöны Министерстволöн уджалан кадö);
4) юöртан материалъяс (брошюраяс, буклетъяс да с.в.) лэдзöмöн.
8. Министерстволöн инпас: 167982, ГСП-2, Сыктывкар, Интеранциональнöй ул., 157 керка, нёльöд судта.
Министерствоын котыртöма ваöн вöдитчан, ва объектъяс видзан да валы лёктор вöчöмысь öлöдан юкöн, кодлöн могыс збыльмöдны государственнöй услуга. Юкöнö пырысьясöс индöма тайö административнöй регламент дорö 1 содтöдын.
Ваöн вöдитчан, ва объектъяс видзан да валы лёктор вöчöмысь öлöдан юкöнлöн инпас: 167000, Сыктывкар, Интернациональнöй ул., 108а, коймöд судта.
Министерстволöн уджаланног: выльлун – четверг 8.45-сянь 18.00-öдз, пекнича 8.45-сянь 16.45-öдз, пажын кад 13.00-сянь 14.00-öдз, шойччан лунъяс субöта, вежалун.
Юöр вылö справкаяс: (код 8-8-2112) тел./факс 44-13-90 (контроль, государственнöй служба да кадръяс юкöн), тел. 24-07-44 (водзвежöс), тел./факс 20-26-75, 20-28-61 (ваöн вöдитчан, ва объектъяс видзан да валы лёктор вöчöмысь öлöдан юкöн).
Электроннöй пошта инпас: mprrk@rkomi/ru (Министерство) mprrk-wlr@mail/ru (ваöн вöдитчан, ва объектъяс видзан да валы лёктор вöчöмысь öлöдан юкöн).
Министерстволöн официальнöй сайт: Mpr.rkomi/ru.
9. Государственнöй услуга збыльмöдöм йылысь юöрсö гижöма ваöн вöдитчан, ва объектъяс видзан да валы лёктор вöчöмысь öлöдан юкöнын стенд вылын, кöнi гижöма тайö административнöй регламентсö.
10. Государственнöй услуга збыльмöдан процедура кузя консультацияяс сетсьöны гижöмöн шыöдчöмъяс серти, телефон да электроннöй пошта пыр, ваöн вöдитчысьяслöн асланыс шыöдчöмöн.
Гижöмöн шыöдчöмъяс кузя консультируйтiгöн шыöдчöм вылö вочакывсö мöдöдöны пошта пыр шыöдчысьлöн инпас вылö Министерствоын гижöмöн шыöдчöм регистрируйтöмсянь 30 лунысь оз сёрджык.
Электроннöй пошта пыр консультируйтiгöн шыöдчöм вылö вочакывсö мöдöдöны шыöдчысьлöн инпас вылö шыöдчöм воöмсянь 10 лунысь оз сёрджык.
11. Государственнöй услуга босьтöм могысь шыöдчысь сетö веськыда Министерствоö (уполномоченöй петкöдлысь пыр) либö пошта пыр донъялöм письмööн сетöм йылысь уведомлениеöн да мый пытшкöсас индöмöн ва объект вöдитчыны сетöм йылысь шыöдчöм ва объект вöдитчыны сетöм йылысь решение вылö подуласьöмöн (водзö – шыöдчöм), кöнi индöма юöръяс, мый артыштöма 2006 во июнь 3 лун 74-ФЗ №-а Россия Федерацияса ва йылысь кодексöн да «Ва объект вöдитчыны сетöм йылысь решение дасьтан да примитан пöрадок йылысь» Россия Федерацияса Правительстволöн 2006 во декабр 30 лунся 844 №-а шуöмöн.
Шыöдчöм дорö пуктыссьöны документъяс да подулалöм материалъяс (водзö – документъяс), мый лöсьöдöма вылынджык индöм Россия Федерацияса Правительстволöн шуöм серти.
Шыöдчыссянь воöм подулалöм материалъяссö колö индыны печатайтöмöн, кык экземплярын.
Уналаö государственнöй услуга збыльмöдны коланлун дырйи Министерствоö сетсьöны шыöдчöмъяс да подулалöм материалъяс быд торъя ва объект вылö.
Шыöдчöмкöд пуктöм документъяслысь став копиясö сетöны оригиналкöд öттшöтш сэки, кор копияясö абу эскöдöма нотариальнöя.
12. Государственнöй услуга сетан кад.
Министерство видлалö шыöдчысьöн сетöм документъяссö, примитö ва объект вöдитчыны сетöм йылысь решение либö öткажитö шыöдчысьлы подулалöмöн документъяс воан кадпассянь 30 лунöн.
Ва объект вöдитчыны сетöм йылысь решение ва йылысь государственнöй реестрын регистрируйтöм могысь сетсьö Ва йылысь федеральнöй агентстволöн мутас органö (Коми Республика мутасын – Двинско-Печорскöй БВУ-лöн Коми Республика кузя ва ресурсъяс юкöн)  индöм решение примитан кадпассянь 5 уджалан лунöн.
Министерство регистрируйтöм решение воан кадпассянь кык лунöн сетö öти экземплярсö шыöдчысьлы.
13. Государственнöй услуга збыльмöдöмын öткажитан подув:
1) документъяссö сетöма Россия Федерацияса законодательствоöн урчитöм корöмъяс торкалöмöн;
2) шыöдчысь оз лöсяв Россия Федерацияса законодательствоöн ваöн вöдитчысь дорö корöмъяс серти;
3) шыöдчöмын индöм ва объектсö либö сылысь юкöнсö сетöма обособленнöя ваöн вöдитчöмö;
4) шыöдчöм могъяс серти ва объектöн вöдитчöм вöсна лоö дзескöдöма ваöн мукöд вöдитчысьлысь правояссö да торкöма интересъяссö;
5) шыöдчöм могъяс серти ва объектöн вöдитчыны оз позь либö дзескöдöма Россия Федерацияса законодательство серти.
14. Государственнöй услуга збыльмöдан местаяс дорö корöмъяс
14.1. Государственнöй услуга збыльмöдан месталы колö лöсявны Россия Федерацияса законодательствоöн урчитöм корöмъяслы, мый серти могмöдсьöны шыöдчысьяс да чина йöз бур условиеясöн, сы лыдын кор эм  позянлун збыльмöдны инвалидъяслысь правояс государственнöй услуга налöн шыöдчöм кузя сетöм вылö.
14.2. Государственнöй услуга шыöдчысьяслы збыльмöдöм дырйи могмöдсьöны бур условиеяс, сы лыдын колана ногöн гарантируйтсьöны оборудуйтöм жыръяс примитöм, виччысьöм, юöр босьтöм да колана документъяс гижöм вылö, а Министерстволöн чина йöзлы лöсьöдсьöны бур условиеяс государственнöй услуга збыльмöдöм вылö.
Государственнöй услуга збыльмöдан местаясын эм позянлун вöдитчыны öтув вöдитчан местаясöн (асмогасянiнъясöн) да воысьяслысь вылыс кöлуй видзанiнъясöн.
14.3. Министерстволöн инпас кузя зданиелöн пыранiнö öшöдöны табличка, кытчö гижöны нимсö  Коми Республикаса государственнöй кывъяс вылын.
14.4. Шыöдчысьясöс примитöны Министерстволöн торъя местаясын, кытчö öшöдöны табличкаяс да индöны кабинет номеръяс, Министерстволöн тэчаса юкöдувлысь нимъяссö, кодъяс кывкутöны государственнöй услуга збыльмöдöм вöсна, сувтöдöны улöсъяс, пызанъяс. Пызан вылö пуктöны гижöм вылö бумага да канцелярскöй кöлуй.
14.5. Шыöдчысьяслы виччысьöм вылö сетсьöны местаяс, кöнi эмöсь улöсъяс, пукалöм вылö креслö секцияяс.
14.6. Министерстволöн чина мортлысь быд уджалан местасö колö могмöдны аслас компьютерöн колана юöртан базаясö пырны позянлунöн, печатайтан да сканируйтан устройствоясöн.
15. Государственнöй услуга сетсьö дон босьттöг.

III. АДМИНИСТРАТИВНÖЙ ПРОЦЕДУРАЯС

16. Государственнöй услуга збыльмöдöмö пырöны татшöм административнöй процедураяс:
1) ва объектъяс вöдитчыны сетöм могысь документъяс примитöм да регистрируйтöм ва объектъяс вöдитчыны сетöм йылысь решение вылö подуласьöмöн;
2) примитöм документъяс видлалöм;
3) ва объект сетöм йылысь решение бала дасьтöм да кырымалöм, сiйöс ва йылысь государственнöй реестрын регистрируйтöм вылö мöдöдöм;
4) шыöдчысьлы примитöм решение мöдöдöм.
Государственнöй услуга  збыльмöдан блок-схемасö вайöдöма тайö административнöй регламент дорö 2 №-а содтöдын.
17. Ва объектъяс вöдитчыны сетöм йылысь решение вылö подуласьöмöн ва объектъяс вöдитчыны сетöм могысь документъяс примитöм да регистрируйтöм  кузя административнöй процедура опишитöм.
17.1. Удж заводитчöм вылö подулöн лоö шыöдчöм да сыкöд пуктöм документъяс Министерствоö воöм.
17.2. Шыöдчöм да сыкöд пуктöм документъяс Министерствоö воан лунö регистрируйтсьöны Министерстволöн водзвежöсын чина мортöн, кодi кывкутö документъяс примитöм вöсна, регистрационнöй номер пуктöмöн, документъяс воан кадпас индöмöн да мöдöдсьöны видлалöм вылö ваöн вöдитчан, ва объектъяс видзан да валы лёктор вöчöмысь öлöдан юкöнö (водзö – кывкутысь юкöн).
17.3. Индöм административнöй действиеяслöн помшуöмöн лоö вайöм документъяс да накöд пуктöм документъяс регистрируйтöм регистрируйтан номер пуктöмöн, документъяс воан кадпас индöмöн да найöс видлалöм вылö кывкутысь юкöнö мöдöдöм. Тайö помшуöмсö пасйöны делö материалъясын, мый лöсьöдсьö быд шыöдчысь серти.
18. Примитöм документъяс видлалöм.
18.1. Административнöй процедура заводитчöм вылö подулöн лоö регистрируйтöм шыöдчöм да сыкöд пуктöм документъяс кывкутысь юкöнö воöм.
18.2. Кывкутысь юкöнса начальник юкöнö документъяс воан кадпассянь уджалан лунöн сетö найöс чина мортлы, кодi кывкутö воöм документъяс видлалöм вöсна (водзö – кывкутысь збыльмöдысь).
18.3. Кывкутысь збыльмöдысь:
а) видлалö  шыöдчысьöн сетöм документъяссö, лöсялöны-ö найö корöмъяслы, мый урчитöма 2006 во июнь 3 лунся 74-ФЗ №-а Россия Федерацияса ва йылысь кодексöн да «Ва объект вöдитчыны сетöм йылысь решение дасьтан да примитан пöрадок йылысь» Россия Федерацияса Правительстволöн 2006 во декабр 30 лунся 844 №-а шуöмöн, налысь тырвыйöлунсö да збыльлунсö донъялöмöн, а сiдзжö лöсялöны-ö збыльмöдны кöсйысь ва овмöс мероприятиеяслöн да ва объект видзöм кузя мероприятиеяслöн условиеясыс ва йылысь законодательстволöн корöмъяслы;
б) вöчö рöштшöт ваöн вöдитчан параметръяслы;
в) урчитö ва объектöн вöдитчан условиеяс;
г) видлалö да донъялö кöсйöм могъяс вылö ва объектöн вöдитчыны позянлунсö.
 Сэтшöм случай дырйи, кор кывкутысь морт аддзис, мый документъяссö сетöма абу тырвыйö, сэки кывкутысь збыльмöдысь:
1) öткажитö ва объект вöдитчыны сетöм йылысь юалöм видлалöмын;
2) сетö индöм öткажитöмсö министрлы кырымалöм вылö;
3) мöдöдö кырымалöм öткажитöмсö шыöдчысьлы сетöм документъяс пуктöмöн.
Ва объект вöдитчыны сетöм йылысь юалöм видлалöмын öткажитöм бöрын позьö шыöдчыны выльысь государственнöй услугала.
Шыöдчöм да сыкöд пуктöм документъяслöн законодательстволöн корöмъяслы лöсявтöмлун аддзöм дырйи кывкутысь збыльмöдысь:
1) öткажитö ва объект вöдитчыны сетöмын;
2) сетö индöм öткажитöмсö министрлы кырымалöм вылö;
3) мöдöдö кырымалöм öткажитöмсö шыöдчысьлы сетöм документъяс пуктöмöн.
Ва объект вöдитчыны сетöм йылысь юалöм видлавны öткажитöмсö, ва объект вöдитчыны сетöмын öткажитöмсö сетöм документъяс пуктöмöн сетсьöны веськыда шыöдчысьлы (либö сылöн уполномоченнöй петкöдлысьлы) либö сетсьöны шыöдчысьöн индöм пошта инпас кузя сетöм йылысь уведомлениеöн Министерствоöн документъяс воан кадпассянь комын лунöн.
18.4. Процедуралöн помшуöм:
1) ва объектъяс вöдитчыны сетöм вылö документъяссö прöверитöма;
2) документъяслöн абу тырвыйöлун дырйи дасьтöма да сетöма шыöдчысьлы ва объект вöдитчыны сетöм йылысь юалöм видлалöмын öткажитöм лöсялана содтöд удж коланлунсö индöмöн да шыöдчысьöн сетöм документъяс пуктöмöн;
3) законодательстволöн корöмъяслы документъяслöн лöсявтöмлун дырйи дасьтöма да сетöма шыöдчысьлы ва объект вöдитчыны сетöмын öткажитöм.
Тайö помшуöмсö пасйöны делö материалъясын, мый лöсьöдсьö быд шыöдчысь серти.
18.5. Ва объект сетöм йылысь решение бала дасьтöм да кырымалöм, сiйöс ва йылысь государственнöй реестрын регистрируйтöм.
Сетöм документлöн законодательстволы лöсяланлун урчитöм дырйи кывкутысь збыльмöдысь:
1) дасьтö ва объект вöдитчыны сетöм йылысь решение бала кык экземплярын;
2) сетö решение баласö министрлы кырымалöм вылö;
3) сетö кырымалöм решениесö ва йылысь государственнöй реестрын государственнöй регистрация вылö.
Ва объект вöдитчыны сетöм йылысь решение вынсялö ва йылысь государственнöй реестрын государствосянь регистрируйтöмсянь.
Ва объектъяс вöдитчын сетöм йылысь решение бала дасьтöм да кырымалöм кузя административнöй действиелöн öтувъя кадпасыс Министерствоö документъяс воан кадпассянь комын лун.
18.6. Процедуралöн помшуöмöн лоö ва объект вöдитчыны сетöм йылысь решение бала кырымалöм да сiйöс ва йылысь государственнöй реестрын регистрируйтöм вылö мöдöдöм. Тайö помшуöмсö пасйöны делö материалъясын, мый лöсьöдсьö быд шыöдчысь серти.
19. Ва объектъяс вöдитчыны сетöм йылысь решение шыöдчысьлы мöдöдöм (шыöдчыськöд пуктöм документъяслысь оригиналъяс пуктöмöн).
19.1. Администравтивнöй процедура заводитчöм вылö подулöн лоö ва йылысь государственнöй реестрын регистрируйтöм ва объект вöдитчыны сетöм йылысь решениелöн экземпляръяс кывкутысь юкöнö воöм.
19.2.  Кывкутысь збыльмöдысь регистрируйтöм решениелысь экземпляръяс воöмсянь кык уджалан лунöн сетö öти экземплярсö шыöдчысьлы.
Ва объект вöдитчыны сетöм йылысь решениелöн экземпляр сетсьö веськыда шыöдчысьлы (либö сiйöс уполномоченнöй петкöдлысьлы) либö мöдöдсьö шыöдчöмын индöм пошта инпас кузя сетöм йылысь уведомлениеöн.
19.3. Процедуралöн помшуöм: ва объект вöдитчыны сетöм йылысь решение шыöдчысьлы мöдöдöм. Тайö помшуöмсö пасйöны делö материалъясын, мый лöсьöдсьö быд шыöдчысь серти.

IV. ГОСУДАРСТВЕННÖЙ УСЛУГА ЗБЫЛЬМÖДÖМ БÖРСЯ ВИДЗÖДАН ПÖРАДОК ДА ФОРМАЯС 

20. Государственнöй услуга збыльмöдöм кузя административнöй процедураясöн урчитöм действиеяслöн öта-мöд бöрся мунанног бöрся да решениеяс примитöм бöрся быдлунъя контроль нуöдö министр (министрöс вежысь)
21. Быдлунъя контроль нуöдан тшöкыдлунсö урчитö министр.
22. Государственнöй услуга збыльмöдан тырлун да качество бöрся контрольö пырö прöверкаяс нуöдöм, шыöдчысьяслысь правояс торкалöм аддзöм да бырöдöм, решениеяс видлалöм, примитöм да шыöдчысьяслы вочакывъяс дасьтöм шыöдчöмъяс вылö, кöнi гижöма чина йöзлöн решениеяс, вöчöмтор (вöчтöмтор) вылö норасьöмъяс.
23. Кывкутысь юкöнса начальник нуöдö документъяс да подулалöм материалъяс видлалан учёт форма, дасьтö министрлöн корöм кузя ва объект вöдитчыны сетöм вылö документъяс видлалан помшуöм йылысь, ва объект вöдитчыны сетöм йылысь примитöм решениеяс йылысь отчёт.
Нуöдöм прöверкаяс серти, кор аддзöны шыöдчысьяслысь правояс торкалöм, кыскöны мыжаясöс кывкутöмö Россия Федерацияса законодательство серти.
Прöверка нуöдiгöн вермасны видлавны государственнöй услуга збыльмöдöмкöд йитчöм став юалöмсö либö сiйöс збыльмöдöм кузя торъя юалöмъяс.

V.  ЧИНА МОРТЛÖН ВÖЧÖМТОР (ВÖЧТÖМТОР), А СІДЗЖÖ ГОСУДАРСТВЕННÖЙ УСЛУГА ЗБЫЛЬМÖДІГÖН СЫÖН ПРИМИТÖМ РЕШЕНИЕ ОБЖАЛУЙТАН ПÖРАДОК

24. Ваöн вöдитчысь, мукöд интересуйтчысь йöзлöн эм право обжалуйтны государственнöй услуга збыльмöдiгöн вöчöмтор (вöчтöмтор) да примитöм решениеяс ёрдöдз да ёрд пыр.
25. Шыöдчысь вермас обжалуйтны Министерстволöн чина йöзлысь государственнöй услуга збыльмöдiгöн вöчöмтор (вöчтöмтор) да примитöм решениеяс сылöн министрлы, кывкутысь  юкöнса начальниклы ас сёрниöн аддзысьлöм дырйи, 24-07-44 телефон пыр (водзвежöс), 20-26-75 (кывкутысь юкöн), а сiдзжö Министерствоö гижöмöн шыöдчöмъяс, норасьöмъяс мöдöдöмöн.
Примитöны татшöм инпас кузя: Сыктывкар, Интернациональнöй ул., 157 к. (Министерство), Интернациональнöй ул., 108а, 301 каб (кывкутысь юкöн).
26. Министр, сiйöс вежысьяс, ваöн вöдитчан, ва объектъяс видзан да валы лёктор вöчöмысь öлöдан юкöнса начальник примитöны шыöдчысьясöс ас сёрнинаныс.
Ас сёрниöн примитöны асланыс шыöдчöм дырйи либö телефон пыр. Шыöдчысьöс юöртöны кадпас, кад, примитан места, примитысь чина мортлöн ов, ним, вич йылысь.
27. Шыöдчысьяслысь гижöмöн шыöдчöм дырйи норасьöмсö колö видлавны тайö шыöдчöм регистрируйтöмсянь 30 лунысь оз сёрджык.
28. Шыöдчöм видлалан помшуöмъяс кузя министр примитö шыöдчысьлысь корöмъяс йылысь либö норасьöмын öткажитöм йылысь решение.
Гижöмöн вочакыв, кöнi пасйöма шыöдчöм (норасьöм) видлалан помшуöмъяс йылысь, мöдöдсьö шыöдчысьöн индöм пошта инпас кузя либö сетсьö аслыс.
29. Кор гижöмöн шыöдчöмын абу индöма шыöдчысьлысь овсö да пошта инпассö, мый серти колö мöдöдны вочакыв, сэки норасьöм вылö вочакывсö оз сетны.
30. Кор воö сэтшöм гижöмöн шыöдчöм, кöнi эмöсь ёрччана либö увтыртана кывъяс, чина мортлöн, сылöн семьялöн олöмлы, дзоньвидзалунлы, эмбурлы грöзитöм, Министерстволöн эм право кольны шыöдчöмсö вочавидзтöг.
Кор гижöмöн шыöдчöмсö он вермы лыддьыны, сэки шыöдчöм вылö вочакывсö оз мöдöдны, мый йылысь юöртöны шыöдчысьлы, сылысь инпассö позьö кö лыддьыны.
Кор гижöмöн шыöдчöмын эм юалöм, мый вылö унаысь нин вöлi сетлöма гижöмöн вочакыв водзынджык мöдöдлöм норасьöмъяскöд йитöдын, да та дырйи шыöдчöмын оз вайöдсьыны выль помкаяс да лоöмторъяс, сэки та вылö уполномочитöм чина морт примитö öчереднöй шыöдчöмлöн подувтöмлун йылысь да тайö юалöм кузя шыöдчыськöд письмöасьöм дугöдöм йылысь решение да та йылысь юöртöны шыöдчысьлы.
Сэк, кор шыöдчöмын сетöм юалöм кузя оз позь сетны вочакывсö государственнöй либö федеральнöй оланпасöн видзан мукöд гусятор кутысь юöр йöзöдтöг, шыöдчысьлы юöртöны, мый сетöм юалöм кузя вочакывсö сетны оз позь индöм юöръяссö йöзöдны позьтöмлун вöсна.
Сэк, кор помкаяссö, мый серти шыöдчöмын сетöм юалöмъяс кузя вочакывсö абу вöлі сетöма, водзö вылö лоö бырöдöма, шыöдчысьлöн эм право выльысь мöдöдны Комитетö шыöдчöмсö.
Сэк, кор гижöмöн шыöдчöмын юасьöм вылö вочавидзны колö тшöтш Ва озырлун федеральнöй агентстволöн мутас органлы, сэки шыöдчысьлы мöдöдöны письмö индöм мутас органын сiйö юалöм видлалöм йылысь. Вöр-ва озырлун министерство мöдöдас шыöдчысьлы тайö юалöм вылас вочакывсö, кор Ва озырлун федеральнöй агентстволöн мутас органсянь воасны гöгöрвоöдöмъяс.
30. Шыöдчысьяс вермöны юöртны налысь правояс да оланпас серти интересъяс торкöм, праволы паныд решениеяс, чина йöзлöн вöчöмтор либö вöчтöмтор, тайö административнöй регламентлысь положениеяс торкöм, абу корректнöй поведение либö служебнöй этика торкöм йылысь Министерстволöн телефон номеръяс либö электроннöй пошта пыр, мый индöма тайö административнöй регламентын.
31. Шыöдчысьлöн эм право обжалуйтны государственнöй услуга збыльмöдігöн примитöм решениесö, Комитетса чина йöзлысь вöчöмторсö  либö вöчтöмторсö ёрд пöрадок серти Россия Федерацияса законодательствоöн индöм кадколастö.
Сэтшöм случай дырйи, кор шыöдчысьлöн видзöдлас серти государственнöй услуга збыльмöдiгöн Комитетса чина йöзлöн примитöм решениеяс, вöчöмторъяс (вöчтöмторъяс) торкöны сылысь правосö да оланпас серти интересъяссö, шыöдчысьлöн эм право урчитöм ногöн шыöдчыны Коми Республикаса арбитражнöй ёрдö либö öтувъя юрисдикцияа ёрдö.
Шыöдчöмсö позьö сетны Коми Республикаса арбитражнöй ёрдö либö öтувъя юрисдикцияа ёрдö куим тöлысь чöжöн сiйö лунсянь, кор колана морт тöдмалiс ассьыс правояссö да оланпас серти интересъяссö торкöм йылысь.

